- MEN SA POU NOU SONJE

Rezév lajan FRH la rive 99.78 milyon dola,
ak 32.28 milyon ki rezéve pou apui bidjete
(p-2)

FRH ap ede devlopman sekteé prive, sitou Ti
Biznis ak Mwayeén Biznis yo (PME) (p.3)

Pwojé Rebati Katye Defavorize yo nan
Potoprens bay plis pase 10 000 deplase kay
ki t ap viv nan Kan « Pak Jan Mari Vensan »
ak « Petyonvil Kleb » (p.5)

16/6 la gen yon enpak ekonomik ak sosyal
enpotan sou kominote yo (p.5)

Finisman Pwojé sou Rediksyon Vilnerabilite
Popilasyon ak Enfrastrikti yo nan Depatman
Sid (p.5)

FRH ap kontinye jwe yon wol enpotan nan
Finansman Rekonstriksyon an (p.4)

Kek jen k ap jwe baskét anba yon lanp solé, Koutwazi FRH

Fonds de Reconstruction d'Haiti ” (&)

Fonds pour le redressement, la reconstruction et le développement d'Haiti

Nap swete nou byenvini nan sizyém nimewo
bilten trimestryél FRH la. Objektif nou se
kenbe nou okouran sou kijan FRH ap
poteboure nan pwosesis rebati Ayiti. Bilten sa
a paret twa fwa nan lane an e li konplete rapo
anyel FRH la ki paret lan mwa jiye. Nou swete
resevwa reyaksyon ak komante nou..

Pwojé sou konsévasyon sol nan Posali, Koutwazi FRH

KISA KI LAN BILTEN SA A

Gouvénans FRH p.2
Fokis sou bayeé yo : Japon p.2
Fokis sou Apui Sekte Prive a p-3

FRH nan Finansman Rekonstriksyon  p.4
an

Fokis sou Rezilta Pwojé yo p.5
FRH an chif p.6
Lafanmi FRH: Bank Mondyal p.7


http://www.haitireconstructionfund.org/hrf/fr/accueil�

Nan premye trimes 2013 la, le Komite Pilotaj FRH la te fe

de reyinyon (6 ak 20 fevriye) pou reponn demand

Gouvénman an pou finanse sink aktivite epitou demand

bayé yo sou rezév lajan. Yo te mande finanse: 1)

reyabilitasyon liy transmisyon elektrik baraj Pelig la rive

jouk Potoprens; 2) operasyon nouvo Lopital Mibalé a; 3)

ibanizasyon zon kote moun ap viv nan Kanaan- Jerizalém;

4) konstriksyon yon sant radyo-chimyoterapi; epi 5)

kreye djob.

Men pwen pi enpotan ki soti lan reyinyon Komite Pilotaj

la:

- Wose Rezév lajan FRH la pou yon valé 32.28 milyon
dola, sa vin bay yon total 99.78 milyon dola, epi yo
rekonét preferans peyi Lafrans ki swete ogmantasyon
lajan sa a al pou apui bidjeté jeneral epi pwojé lan
sekte ledikasyon.

- Endosman pwopozisyon Minis Finans la pou yo pran
48 milyon dola ki rezéve pou

:

Yo konsidere Japon kom sizyem pi gwo bayé FRH, paske li
fe yon kontribisyon 30 milyon dola nan lane 2011. Li te
eksprime preferans li pou 15 milyon dola al finanse
ledikasyon ak ranfosman kapasite yo epi lot 15 milyon
dola yo al lan sante ak swen medikal, lamanjay ak
lagrikilti, epitou ranmase dekonb. Rive jounen jodi a,
Komite Pilotaj FRH la te dekese 15 milyon dola pou pwoje
nan ledikasyon, 42 milyon dola pou jesyon dekonb epi 2
milyon dola pou yon pwojeé nan lagrikilti.

An gwo, peyi Japon se onzyém pi gwo donaté pou rebati
peyi D Ayiti. Si nou ajoute relévman imanité a, Japon te
pwomet, angaje epi dekese préske 145 milyon dola pou
rekonstriksyon an lan mwa desanm 2012 (ladan
kontribisyon li fé bay FRH).

apui bidjete a voye | finanse pito pwojé priyorite
Gouvénman an prezante bay FRH.

- 7.5 milyon dola nan Rezev Finansyé a (lan
komansman ki prevwa pou apui bidjeté) te al
finanse pito yon pwojé nan sekté lenéji ak 5
milyon dola an plis yo ta gen pou mete sou Rezev
Finansye a pou finanse yon pwoje nan sekte
lenéji depi yo fin resevwa lajan sa a nan men
Etazini.

- FRH pral komanse ak preparatif yo pou feé
revizyon nan mitan wout sou peformans Ii.
Revizyon sa a ap fét yon fason endepandan lan
dezyem mwatye lane a.

Pandan perydd sila a, Komite Pilotaj te apwouve

ekstansyon manda peyi Lespay nan Komite a rive

jouk fen 2014, annatandan yo resevwa kontribisyon
palla pouyon valé 10 milyon dola.

Japon te bay yon éd bilateral nan kat sekté: 1) sante ak
lijyén (reyabilitasyon Lopital Jakmél la lan Depatman
Sides, byen materyél pou ijans pou konbat kolera,
rekonstriksyon lopial ak klinik yo sou teren an); 2)
ledikasyon ak devlopman kapasite yo (rebati lekol prime,
fomasyon) ; 3) lamanjay ak lagrikilti (kore lamanjay la,
ede plante yo ki pa gen mwayen, fomasyon); epitou 4) lot
apui pou rekonstriksyon an (wout ak drenaj lan Leyogan,
apui nan zafé eleksyon, sekirite fwontyé yo, pataj
konsesans, don ekipman lou pou konstriksyon an). Met
sou sa, yon total 2200 anplwaye nan pésonel Oto-Defans
japoné a te deplwaye ansanm ak Inite Enjenyeri lan
MINISTA pou ede nan ranmase dekonb yo, repare wout
epitou mete teren yo a nivo.



Fon pou Rebati Ayiti a (FRH) finanse pwojé k ap ede sekte
prive a, sitou PME yo ki se -yo kononet sa- yon sous kwasans
ekonomik dirab epi k ap mete travay nan peyi D Ayiti. Men yo
se : (i) Fon Garanti pou Kredi Pasyel la pou yon valé 12.5
milyon dola, yo te fé tounen twa pwojé pi piti pou ede sekte
prive a. pwojeé sila yo se Pwogram Pilot pou kore ti Biznis yo,
Fon Pilot pou fasilite kredi-lwaye (lizing) epi Apui bay ti
prodikté agrikol yo ak Ministe Lagrikilti (MARNDR) epitou
(ii) Pwojé pou kore pwodiksyon ak transfomasyon let lan
peyi D Ayiti pou yon valé de 2 milyon dola.

1. Fon Garanti pou Kredi Pasyel (FGCP) -12.5 milyon dola
FGCP gen pou objektif bay kontribisyon lan reyabilitasyon
sekte pwodiksyon Ayisyen ki te sibi gwo domaj apre pasaj
tranblemandté a (domaj pesonél ak byen), sitou ti biznis ak
mwayen biznis yo (PME). FGCP te pemét biznis sa yo regle
dét yo te genyen san yo pat kapab peye bank yo apre
tranblemandte a, pran devan pou evite biznis djanm yo
fémen nan fasilite yo pou yo jwenn finansman pou rebati epi
fonksyonman yo. FGCP jwenn kofinansman nan men Bank
Mondyal, BID ak FRH. Sou direksyon FGCP a, yo te emeét
garanti pou 3, 333,289 dola ki gen ladan uit biznis
mwayeén ak 245 ti biznis dekwa pou garanti 10.6 milyon
dola prete (lajan prete sa yo te konsantre lan Unibank,
Capital Bank ak Sogebank).

« San kredi sa a, biznis sa yo t ap fémen pot yo epi bank sa yo
t ap sibi pét, men gras ak Fon garanti a biznis sa yo rive
reprann aktivite yo epi remét lajan yo te prete yo.(...) Nou
rive sove anpil djob nan biznis sa yo (...) Se biznis k ap bay
sévis, nan agwoendistri, nan komes. Le nou gade enpak
finansye sa fé, nou kontan paske pa gen ka fayit sof lan
mikwo biznis ki te deja lan move pas avan menm lajan yo t ap
prete a. Pousantaj pet yo pi piti pase to komisyon y ap pran
pou garanti a. Nou genyen mwens pase 1% pét.» dapre
deklarasyon Mesye Lhermite Francois, Direkte Jeneral FDI.

Malgre jefo Fon Devlopman Endistriyél la (FDI)?! fé pou jwenn
1ot nouvo operasyon, lan dat 31 desanm 2011, yo pat emet
okenn 10t garanti paske pa gen ase demand pou sa depi yo te
rive estabilize sitiyasyon dijans la. Yo te fé yon evalyasyon
enfomeél nan mwa fevriye 2012 pou gade pi pre ki posiblite ki
genyen pou etann operasyon garanti a. FDI ak BID te fin pa
we pa gen nesesite anko pou garanti a. Konsa sou lademand
Gouvénman Ayisyen, BID te rebalanse yon pati resous ki pat
dekese yo (5 milyon dola sou yon total 12.5 milyon dola) pou
adrese bezwen lajan ak lot anko ti biznis ak asosyasyon
agrikol yo. Yo te rebalanse yon pati nan FGCP a pou soumét li
ala konsiderasyon Komite Pilotaj FRH la lan dat 22 novanm
2012.

Rebalansman pasyel sa a se : 1) ekstansyon Pwogram Pilot
dapui pou ti Biznis yo ak 2) yon fon pilot pou fasilite
lokasyon ekipman. Res lajan ki pa dekese an (7.5 milyon
dola) y ap met 1 lan Pwogram dapui pou Asosyasyon Agrikol
yo, k ap pral cheche apwobasyon Komite Pilotaj FRH la ak
Direktwa BID soti koulye a rive lan mitan lane 2013.

Apui pou Ti Biznis

Apui pou Ti Biznis la gen ladan yon mekanis mete vites nan
biznis yo sa vle di apui teknik, apui lan jesyon ak jere lajan ki
pral jwenn mikwo, ti ak mwayén biznis yo (MPME), sitou
nan chen vale agwobiznis, touris ak endistri. Pase lan
mekanis mete vitées nan biznis yo, pwojé a pral finanse
preparasyon ak finansman plan biznis pou MPME yo chwazi
yo, yon apui teknik ak yon fon «kapital pou demare ».
Aktivite sa a pral fet anba sipévizyon Sant pou Devlopman
Biznis ak Biznisman (CDEE) lan Ministé Komeés ak Lendistri.
Pwogram sa a kreye nan lide pou MPME yo jwenn bonjan
posiblite pou rezoud pwoblem ak anpechman nan mache
pou devlopman Kkapasite yo, transfe tecknolojik ak
kreyasyon konsesans. Yo prevwa mobilize pwogram pilot la
soti koulye a rive avril 2013.

Fon pou fasilte kredi-lwaye (lizing)

Fon pilot pou aktivite lizing yo pral kore travay Bank Santral,
MEF ak Sosyete Finansyé Enténasyonal (SFI) ap fe koulye a
pou devlope yon mekanis lizing an Ayiti. Lizing nan se yon
zouti finansye enpotan pou ti biznis ak mwayén biznis k ap
pemeét yo sevi anpil fwa nan yon tan ki long ak yon ekipman
oswa yon byen san yo pa oblije achte 1. Pou sa fet, y ap fe
peman an chak fwa bay yon ajan lokasyon sou tan kontra a
ap dire. Lizing nan se yon mwayeén alténatif tou nef PME yo
gen lan men yo pou jwenn finansman, amelyore
pwodiktivite, rantre lajan epi mete plis travay lan sekté pa
yo. Konpozant sila a ap prete lajan /kapital pou demare rive
jouk 1 milyon dola (sa gen valé 25% aktif la) pou kreyasyon
konpayi lizing. Se 2 milyon dola ki bay pou aktivite sa a. Res
la (250,000 dola) pral sevi pou éd teknik pou mache a(sitou
sila yo ki vle kreye pwop konpayi pa yo).

II. Devlopman Pwodiksyon ak Transfomasyon lét nan
petyi D Ayiti

Dezyém pwojé FRH ap finanse lan benefis sekte prive a se
pwoje “ Devlopman Pwodiksyon ak Transfomasyon lét nan
peyi D Ayiti” pou yon valé 2 milyon dola. Se Ministe Lagrikilti
k ap egzekite pwojé a anba sipévizyon FAO, nan objektif pou
ti femye yo jwenn pi bon kondisyon travay epi devlope
pwodiksyon endistri let nan peyi D Ayiti. Men objektif yo :
(1) gen priz sou mache entén pwodiksyon let la epi kore rezo
biznis ki lan transfomasyon lét, nan bay yon 1ot posiblite
lavant, ki solid e ki pote bonjan benefis pou pwodikte 1ét yo;
(2) wose nivo pwodiksyon lét la; (3) ede sekte gadinaj la nan
kore oOganizasyon elvé bef yo ak pwodikte lét yo epitou
ankouraje dives akte ki nan endistri let la fe alyans antre yo
sou pwodiksyon ak komeés; epi, (4) ankouraje lekol ayisyen
yo achte let ak pwodui letye ki fét lan peyi a.

L FDI se yon entémedye finansye epitou yon inite pou reyalize pwojé nan Bank Santral peyi D Ayiti. Direkté FDI a se Direktwa
Bank Santral la ki nonmen 1 e li gen pou | bay la rapo. FDI se ajans ki met FGCP a sou pye.



Rezilta rive jounen jodi a:

Ogmantasyon pwodiksyon ak pwodiktivité nan létri yo
Konstriksyon twa létri k ap fet koulye a nan twa komin
(Tobék, Tomazo ak Kotdefe). Se SOCAP SA ak Rotho’s
Konstriksyon, de biznis lokal k ap reyalize yo.

Apre rezilta analiz sosyo-ekonomik nan twa komin yo, yo
te anplwaye yon ONG (VETERIMED) pou ankadre
pwodikté yo nan cheche oganize epi legalize tét yo an
asosyasyon pwodikte let. Akonpayman sa a gen ladan tou
yon fomasyon VETERIMED a fe pou apepre 450 fémye ak
pwodikte pandan kat mwa.

Depatman Pwoje Endistri Leét Ministé Lagrikilti te
oganize se yon atelye lan date 29 novanm 2012 nan lide
pou braselide sou dives tem fomasyon pou endistri lét la
epitou pou pwopoze mwayen estrategik pou fé fomasyon
yo.

Alemye lan komésyalizasyon an

Preparasyon pou jwenn materyeél ak ekipman pou
enstale lan letri yo. Materyo ak ekipman sa yo pral ede
fe 10t kalite pwodui nan transfomasyon lét la tankou : 1ét
pasterize, bé, krem, fwomaj ak yawout. Y ap met anpil
aksan sou komeésyalizasyon pwodui sila yo.

Ranfosman kapasite nasyonal yo

Y ap oganize fomasyon pou ede oganizasyon pwodikte
yo nan zon sible yo, sou tém tankou ranfosman
Oganizasyon an, sante animal, nitrisyon zannimo yo,
kijan pou fé bonjan gadinaj ak repwodiksyon.

Aktivite k ap fét pi douvan:

Akonpayman san rete pou asosyasyon pwodikte let yo ;
Finalize konstriksyon twa letri yo;

Fomasyon pou fomaté pou tout akte ki nan chén
pwodiksyon let la « soti lan te rive lan asyetla » ;
Distribisyon frijidé pou komésyalizasyon pwodui letye
yo;

Lansman apél dof pou jwenn ekipman pou letri yo.

FRH reprezante yon sous enpotan finansman estratejik pou
rekonstriksyon pou gouvénman peyi D Ayiti. Rive jounen jodi
a, FRH te mobilize 396 milyon dola nan men 19 baye, distribye
274 milyon dola pou 17 aktivite epi dekese 131 milyon dola ki
pase lan men patne li yo. Dapre enfomasyon ki soti lan Biwo
Anvwaye Espesyal Loni a (OSE), nan 5,33 milya dola ki te
pwomeét pou pwogram soti 2010 rive 2012 lan Konferans
Nyouwok la, 53,2 pou san (2.83 milya dola) te rive dekese lan
mwa desanm 2012. Finansman Ki te vin disponib an pasan
lan men FRH la reprezante 14 pou san finansman total
donate Dbilateral ak miltilateral yo te bay pou
rekonstriksyon annapre tranblemandte a (sou baz pwomes
ki te fet lan Konferans Nyouwok la).

Lan mwa janvye 2013, yo te ranplase OSE a, se Biwo Konseye
Espesyal lan Medsin Kominote & Leson yo te aprann sou Ayiti
ki chita lan Sekretarya Jeneral la (www.lessonsfromhaiti.org).
Konsa, vin gen yon nouvo referans pou fé suivi ed ekstén nan
ki rele Modil pou Jesyon Ed Ekstén nan Ministe Planifikasyon
ak Koperasyon Eksten (MGAE)
(https://haiti.ampsite.net/showDesktop.do). Finansman FRH
la estratejik poutet li soutni Plan Daksyon Gouveénman Ayisyen
an pou Rekonstriksyon ak

Devlopman Nasyonal epi li mache lan menm lojik ak yo, men
tou pase se Gouvénman Ayisyen an k ap kondui machin nan.
Paske li ala tet Komite pilotaj FRH la epitou li se manm ki vote
nan Komite Pilotaj la, se Gouvénman ayisyen an ki gen
prewogativ pou | fikse priyorite 1 pou rekonstriksyon an epi
deklare ki sevis y ap fe ak fon yo. Konsa tou FRH se yon sous
enpotan dapui bidjeté pou Gouvenman Ayisyen an. Premye
finansman FRH te bay se te 25 milyon dola kofinansman pou
yon operasyon Bank Mondyal pou yon vale 30 milyon dola nan
Apui Bidjeté pou konble defisit bidjé pou egzesis fiskal 2009-
2010 la ansanm ak yon lot montan anko 99.78 milyon dola
Komite Pilotaj FRH la te rezeve pou finanse yon operasyon
dapui bidjete ki te lan kouti. Valé total potfey FRH se 551
milyon dola, sa vle di yon 1ot 277 milyon dola ki vin ajoute, te
mobilize pou kofinansman.

Rekonstriksyon ak devlopman se rezilta yon jefo k ap fét sou
yon tan ki long e FRH ap ret an plas omwen jouk 2017. FRH se
yon mekanis enpotan pou seévis kominote enténasyonal la pou
kontinye finanse ansanm priyorite yo nan rekonstriksyon ak
devlopman.


http://www.lessonsfromhaiti.org/
https://haiti.ampsite.net/showDesktop.do

Sou 17 pwoje rekonstriksyon ki jwenn finansman nan men
FRH, gen kat ki fini, de ki prét pou fini, twa an faz
restriktirasyon epi uit y ap reyalize. Pou jwenn pi plis
enfomasyon sou pwoje ki lan faz restriktirasyon yo, tanpri
ale gade lan bilten no5/ Ivé 2012 la ki disponib sou sit
enténét lan pati sou dokiman yo.

Pwojé Rekonstriksyon Katye Defavorize nan Potoprens
PREKAD

Pak Jan Mari Vensan:

- Nan pami 9.000 fanmi yo te sible yo (apepre 45.000
moun) gen 1897 fanmi yo te lwe kay pou yo (apepre
9485 moun osnon 21%)

- Moun yo te tounen nan dives katye, pa s€lman lan
Potoprens.

Evolisyon lan Kan Jan-Mari Vens;n, 31 Mas, 2013, Koutwazi OIM

Kan Petyonvil Kléb:

- Nan pami apepre 2.800 fanmi yo te sible (apepre
14.000 moun) gen 173 fanmi yo te lwe kay pou yo
(apepre 865 moun osnon 6%).

16 katye/6 kan

Enpak ekonomik ak sosyal

Pwojé reparasyon kay jon yo te pemét :

- Kreye plis pase 9500 jounen travay peye ladan 75% al
jwenn moun ki lan katye yo pwoje a te sible ladan 40%
pou fanm ;

- Anplwaye 6 konpayi konstriksyon lokal ;

- Ofri 1304 fanmi solisyon reparasyon pou kay yo.

Enfrastrikti kominoté

- Katye Nerét : 1.1km wout konstwi nan katye Neret k ap
pemeét 1002 fanmi benefisye retonbe ekonomik ak
sosyal wout sa a ap pote. Sekirite pyeton yo, sitou elév
lekol yo, te jwenn yon alemye gras ak konstriksyon
ansanm ak reyamenajman 2.2km twotwa.

- Lanp: 308 lanp sole te enstale nan 8 katye nan 16/6 la
sa ki ede jwenn yon alemye lan kondisyon sekirite nan
katye yo sible yo.

- Dlo potab: 2 konpayi ayisyen ap egzekite travay
konstriksyon ak reyabilitasyon 11 bon fontén nan 3
katye nan 16/6 la.

Lavi aswa ap tounen nan Nerét grasa nouvo lanp solé sa a, Koutwazi FRH

Ranmasaj ak resiklaj Dekonb yo :
Yo lanse Ateye resiklaj Biwo Enténasyonal Travay (BIT) nan

sit Gran Seminé Wo Tijo. Se Archi-Technie k ap jere, | ap fe

adoken ak lot materyo dapre sa mache a mande. Li sévi

tankou yon sant fomasyon teknik epitou pou oganize

mikwo-biznis ki ta enterese rantre lan fé adoken, Men kek

rezilta nan premye trimeés 2013 la :

- 113 travaye te fome nan teknik pou fé resiklaj ak
konstriksyon ladan 35 lan jesyon biznis ;

- 9 biznis lokal te jwenn yon bourad ;

- 4,800 m3 te demoli;

- 250 m2 korido te reyabilite ;

- 23,819 adoken te fabrike.

Pwoje sou Rediksyon Vilnerablite Popilasyon ak

Enfrastrikti yo nan Depatman Sid (Pwojé Konplete)
- 3600 djob te kreye chak mwa nan zon pwoje yo;

- 730 métlineyée kannal te drene;

- 1300 ekta té rebwaze ak dives espes pye bwa;

- 1320 métlineye bo dlo a ki pwoteje ak gabyon lan lide

pou bese risk ak dezas nan kominote lan zon nan ;

Yo te konstwi 13,949 ml ravin ak dig pou kenbe dlo a;

- 30,550 met kannal irigasyon ak drenaj te netwaye ;

- Yo te distribye 144,000 dragon vitro plan bannann bay
plante yo dekwa gen yon alemye lan lamanjay la.

Prevansyon risk sismik nan Gran No
- Yon komite pou konse « risk sismik » ap fonksyone nan

chak gran vil nan tout depatman yo ki lan gran no a. Li
gen ladan pwofesyonél ayisyen ki reprezante
gouvénman lokal la, sekté konstriksyon an, ekip k ap
pote konkou lé gen dezas, elatriye ;

- Yo oganize Okap ak Fo Libete kék atelye pou tounen
enfomasyon bay plis pase 140 patisipan sou katografi
jeolojik Okap, Podpe ak Wanament.



Lan dat 31 mas 2013, 19 baye te pran angajman devan
FRH la epi siyen ako pou yon total $396 milyon dola,
ladan $381 milyon dola te transfere bay Fidisye a. Total
fon Fidisyé a kenbe lan men se 119.54 milyon dola,
ladan 99.78 milyon dola an rezev finansyé, 15 milyon dola
yo pou desizyon finansman k ap tann transfe epi 4.76
milyon dola resous ki panko jwenn afektasyon. Y ap tan
toujou 15 milyon dola pou kontribisyon nan men Lespay
(10 milyon dola) ak Etazini (5 milyon dola). Si yo retire
rezév finansyé a ak 15 milyon k ap tann yo, se 4.76 milyon
dola Komite Pilotaj FRH la gen lan men 1 pou finansman
pwoje yo.

Kijan yo itilize fon FRH yo?
Kob kidisponib (27%) 10443
Bidje administratif (1%) 311
Fre jesyon pwoje yo (3%) 950

Finansman pwoje (69%) 264.58

0 50 100 150 200 250 300

. 1 4
MI\‘/On dola ameriken "Kob ki isponib " genyen resev 65 milyon dola ameriken

Komite Pilotaj FRH la, sou lademand CIRH te bay $274
milyon dola oswa 71 pou san nan fon ki angaje pou 17
pwojé rekonstriksyon, ladan gen fre pou Antite Patneé

yo.

Sou 278 milyon dola nan fon ki al jwenn pwoje yo, 95%
oswa 263 milyon dola te deja transfere bay Antite
Patné yo chak apa. Nasyonzini se Antite Patne pou 10
pwojé sou 17 pwojé yo te apwouve yo, sa ki reprezante 47
pou san nan fon total ki al jwenn pwoje yo. Bank Mondyal
sipevize twa pwoje epi Bank Enteramerikén pou
Devlopman kat pwoje, sa ki reprezantan pou yo chak apa
38 ak 15 pou san nan fon yo te apwouve pou pwoje yo. Pi
fo fon FRH yo, apepreé 67 pou san nan total alokasyon
pou pwoje yo te egzekite an pasan pa ajans nasyonal
oubyen lokal gouvénman an, epi res fon yo se ONG lokal
ak enténasyonal yo, ajans LONI ak lot antite yo ki te fe
mizannév yo.

Nan kouran denye trimes la, Komite Pilotaj la te genyen de
reyinyon epi li apwouve :

(1) Ogmantasyon Rezév Finansye FRH la pou 32.28 milyon
dola sa ki vin bay yon total 99.78 milyon dola epi preferans
Lafrans genyen pou nouvo fon sa yo rezeve pou apui
bidjete jeneral ak pwojé nan sekte ledikasyon ;

(2) Pwopozisyon Minis Finans lan pou 48 milyon dola
Rezév pou apui bidjete a sévi pito pou finanse pwoje
priyorite yo Gouvénman an pwopoze FRH la; epitou
(3) Sevi ak 7.5 milyon dola Rezev Finansye (lan
komansman ki te prevwa pou apui bidjeté sible) pou yon
pwojé nan sekte enejetik la. Yo pral mete 5 milyon dola an
plis Rezév Finansyé a pou finanse yon pwojé nan sekte
engjetik la 1é kontribisyon Etazini an rive.

Sou 17 pwoje yo te apwouve pou koulye a, kat lan yo te
jwenn dekesman tout lajan an, dis ap egzekite, de lan faz
mobilizasyon apre restriktirasyon, youn ap tann transfe
lajan bay Antite Patne a. Y ap prepare yon not konseptyel
sou operasyon dapui bidjeté a pou soumeét li bay MPCE.

Dekesman total lan pwojeé yo se 131.36 milyon dola, sa

ki reprezante 47 pou san nan fon total ki te apwouve
yo pou pwojeé yo. Dekesman Antite Patné yo te fé onivo
pwoje yo te monte 8,7 milyon dola (6%) pandan twa denye
mwa sa yo.

To Dekesman

Bank Entenasyonal pou Rekonstriksyon ak
Devlopman (BIRD) epi Asosyasyon Enténasyonal
pou Devlopman (AID) se de nan pami sink
oganizasyon nan gwoup Bank Mondyal la. BIRD
prete peyi ki gen ti mwayen ak peyi ki preske pa
genyen men k ap remet kob la. Aloske AID prete
gouvenman peyi ki pi pov yo san entere epi bay yo
sibvansyon. Tout finansman Bank Mondyal yo nan
peyi D Ayiti fét tankou sibvansyon.

Estrateji Enterimé 2013-1014 BM la ap chéche ede
Gouvenman Ayisyen an bese vilnerabilite epi gen
plis rezistans, nan fé yon rekonstriksyon dirab,
konstwi yon kapital moun epitou fé pwomosyon yon
kwasans pou tout moun menmjan tou ranfose
gouvenans la ak kapasite enstitisyonél.

Ayiti te resevwa yon alokasyon eksepsyonel 500
milyon dola lan men AID pou peryod 2011-2014.
Nan lajan sa a, 295 milyon dola te angaje an 2011-
1012 epi 155 milyon dola pou koulye an
preparasyon. 50 milyon dola ki rete yo gen pou yo
angaje soti koulye a rive lan fin 2013.

Potfey BM nan peyi D Ayiti gen ladan 15 pwoje pou
636 milyon dola, ladan 244 milyon dola ki te deseke.
Pi gwo sekte yo se jesyon risk dezas (208 milyon
dola), kay (111 milyon dola), agrikilti (106 milyon
dola) ak kouran (101 milyon dola). Met sou sa, BM
ap jere 38 Fon Fidsye 10t bo dlo ap finanse pou yon
total de 39 milyon ladan 17 milyon te deseke.

BM a egzekite premye pwoje FRH la, yon operasyon
dapui bidjete pou 25 milyon dola k ap fini ak bonjan
rezilta lan mwa septanm 2011. Pou koulye a | ap
egzekite pwojé Rebati Kay ak Katye yo pou yon valé
65 milyon dola.

Biwo BM an Ayiti gen yon peésonel 33 moun, ladan
pésonel Sosyete Finansyé Enténasyonal ak
Sekretarya FRH la. Biwo lan Wachington nan gen yon
staf 4 moun an plis espesyalis sektoryel ki chita lan
Wachington.

Alexandre Abrantes, Anvoye Espesyal.
Sitwayen peyi Potigal, li te travay lan
Inivesite Lisbon ak Ministé Sante Potige
avan li vin rantre lan Bank lan nan lane
1992. Li pran yon Doktora lan Sante
Piblik nan Inivesite Kawolin di Sid.

Michelle Keane, Ofisye Peyi Prensipal.
Sitwayen Neyelandéz /Ameriken, li te
jere pwogram refijye nan peyi Bosni, Irak
ak Mali epi te travay lan IE avan li vin
rantre lan Bank lan nan lane 1997. Li
pran yon Metriz lan A nan Politik Piblik
nan Kolej Ewopeyen, Béljik.

Deo Ndikumana, Administrate. Sitwayen
peyi Bouwoundj, li te travay lan Inivésite
Monreyal epi tankou konsiltan avan li vin
rantre lan Bank lan nan lane 1992. Li
pran yon Metriz lan Syans Devlopman
Ekonomik nan men HEC-Monreyal.

Kanae Watanabe, Ofisye Peyi. Sitwayen
Japoneéz, li te travay pou Sena Ameriken
epi USIP avan li vin rantre lan Bank lan
nan lane 2011. Li pran yon Doktora lan
Dwa Enténasyonal ak Jesyon Konfli nan
men Inivésite Johns Hopkins.

Sarah Mondiere, Asistan Egzekitiv.
Sitwayen Ayisyen, li te travay lan IE,
ISAID ak AFD avan li vin rantre lan Bank
lan nan lane 2010. Li pran yon Lisans lan
Dwa nan men Inivesite dEta D Ayiti.

Salimatou Drame-Bah, Assistan.
Sitwayen peyi Ginen, li te travay nan le
sekte lasante avan li vin rantre lan Bank
lan nan lane 1997. Li te etidye lamedsin
sosyal nan Lise Bristol, Lafrans.



MEN KEK ENFOMASYON SOU FRH

FRH se yon patenarya ant kominote enténasyonal la ak Gouvénman aysyen an pou finanse
rekonstriksyon an apre tranblemandte a.

FRH mobilize, kodone epi bay kontribisyon bayé bilateral ak 1ot pou finanse pwojé ak pwogram ki priyorite
anpil anpil, ansanm ak apui bidjeté. Men ki avantaj apwoch milti-bayé sa a pote :

e Vin gen pi plis amonizasyon lan met ansanm resous plizyé baye pou ede priyorite Gouvénman peyi
D’Ayiti an genyen pou rekonstriksyon an;

e Met aksan sou avantaj konparatif patne lokal ak enténasyonal tout moun konnen nan aktivite yo ap
mennen sou teren an;

e Bese depans tranzaksyon pou Gouvenman an ak bayé yo pase y ap travay ak yon sel estrikti
finansman;

e Evite aksyon k ap fé menm bagay la ak jefd yo mete pou fé yo ;

e Edejwenn repons pou satisfe bezwen finansman estratejik nan pwosesis rekonstriksyon an jan
Gouvénman peyi D Ayiti defini sa.

FRH se yon gwo sous finansman non pwograme pou rekonstriksyon an.

Lan dat 31 mas 2013, diznéf bayé te pran angajman pou bay Fon an 396 milyon dola ameriken. Lajan sa a pat
pwograme e yo kapab sévi aveé I lan yon sans oubyen yon 1ot pou reponn a bezwen estratejik pou
rekonstriksyon an gouvenman an genyen. 14% nan tout fon ki dekese pou rebati Ayiti pase nan men FRH.

Se Gouvénman peyi D’Ayiti ki ala tet FRH e se li fikse priyorite pou li.
Se Minis Finans lan ki prezide Komite Pilotaj FRH la. Tout aktivite rekonstriksyon yo FRH ap finanse dwe
prezante douvan antite Gouvenman Aysiyen an chwazi kom Fasafas FRH la, e yo dwe jwenn apwobasyon 1.

Se FRH Ki ofri pi gwo finansman pou sekteé priyorité nan rebati Ayiti tankou kay, leve dekonb epi
jesyon risk dezas yo.

FRH se yon mekanism efikaz san anpil lajan ki la pou finansman rekonstriksyon an.

Se selman 3% mwayen ki anganje yo ki sevi pou kouvri depans administratif Sekretarya FRH la, Fidisye a ak
Antite Patné yo. FRH kapab bay apwobasyon rapid pou finanse ti pwojé yo rive jouk 1 milyon dola ameriken
nan yon semen ak valé lajan ki pi wo nan de semén apre li fin resevwa demand Fasafas Gouvénman an nan
FRH.

FRH se yon patné Ki la pou yon tan ki long pou rebati Ayiti.
FRH ap kontinye ede pwosesis la pou rebati Ayiti rive jouk mwa desanm 2017.

SEKRETARYA FRH
Ministé Planifikasyon ak Koperasyon Eksten
387, wout Bourdon, Potoprens, Ayiti
Tel : (509) 3798-0817
www.haitireconstructionfund.or
Pou komante nou sou pwoje FRH finanse yo, voye gratis yon mesaj teks lan 3747

http://www.haitireconstructionfund.org/

